
భారత ఉప రాష్ట్రపతి గాబన్ పర్యటన (మే 30 – 

జూన్ 1, 2022) 
జూన్ 01, 2022 

 

మూడు దేశాల పర్యటనలో భాగంగా, గౌరవనీయ భారత ఉప రాష్ట్రపతి 

(హెచ్ పీవీఐ) శ్రీ ఎం వెంకయ్య నాయుడు 2022 మే 30 – జూన్ 1 తేదీల్లో తన 

మొట్టమొదటి ఉన్నత స్థాయి ద్వైపాక్షిక అధికారిక పర్యటన నిమిత్తం 

మే 30న గాబన్ కు చేరుకున్నారు. హెచ్ వీపీఐ వెంట ఆరోగ్య మరియు కుటుంబ 

సంక్షేమ శాఖ సహాయ మంత్రి డా. భారతి ప్రవీణ్ పవార్ మరియు ముగ్గురు 

పార్లమెంట్ సభ్యులు, శ్రీ సుశీల్ కుమార్ మోదీ (రాజ్య సభ), శ్రీ 

విజయ్ పాల్ సింగ్ తోమర్ (రాజ్య సభ) ఇంకా శ్రీ పి. రవీంద్రనాథ్ (లోక్ 

సభ)తో సహా ఉన్నత స్థాయి ప్రతినిధి బ ందం ఉంది. ఆఫ్రికాతో భారత్ 

మరింత సన్నిహిత సంబంధాలకు కట్టుబడి ఉందన్న విషయాన్ని ఈ పర్యటన 

తెలియజేస్తోంది. ఉప రాష్ట్రపతి రాక సందర్భంగా, గాబన్ ప్రధాని 

గౌరవనీయ Ms. రోస్ క్రిస్టియన్ ఒసౌకా రపోండా మరియు విదేశీ 

వ్యవహారాల మంత్రి గౌరవనీయ శ్రీ మైఖేల్ మౌసా-అడమో ఆయనకు 

సాదరంగా స్వాగతం పలికారు. 
 
మే 31న ప్రధానమైన అధికారిక కార్యక్రమాలు జరిగాయి. ఈ సందర్భంగా 

హెచ్ పీవీఐ గాబన్ అధ్యక్షుడు గౌరవనీయ శ్రీ అలీ బొంగో ఒండింబాను 

కలుసుకున్నారు, అధ్యక్ష భవనంలోకి ఉప రాష్ట్రపతికి ఆయన సాదరంగా 

స్వాగతం పలికారు. 2015 మరియు 2018 సంవత్సరాల్లో తన భారత పర్యటనలను 

గాబన్ అధ్యక్షుడు ఆప్యాయంగా గుర్తు చేసుకున్నారు. గాబన్ ప్రధాని 

గౌరవనీయ Ms. రోస్ క్రిస్టియన్ ఒసౌకా రపోండాతో ఉప రాష్ట్రపతి 

సంభాషించిన తర్వాత పీఎం మరియు ఆమె కేబినెట్ సహచరులతో ప్రతినిధుల 

స్థాయి చర్చలు జరిగాయి. ఈ సందర్భంగా పరస్పర ఆసక్తి గల ప్రాంతీయ 

మరియు బహుళపక్ష అంశాలతో సహా మొత్తం ద్వైపాక్షిక సంబంధాలను 

సమీక్షించారు. ఇరు నాయకులు క్రియాశీలక ఆర్థిక సహకారం గురించి కూడా 



చర్చించారు అలాగే సహకారం విషయంలో, ప్రత్యేకించి వ్యవసాయం, 
పర్యావరణహిత ఇంధనం, మైనింగ్, ఆరోగ్యం మరియు ఫార్మా, ఐసీటీ, రక్షణ 

మరియు సముద్ర భద్రత వంటి కొత్త రంగాలను గుర్తించారు. కీలక రంగాల్లో 

నైపుణ్యాభివ ద్ధి / శిక్షణ మరియు సామర్థ్య నిర్మాణంలో 

సహకరించుకోవాల్సిన అవసరం ఉందని ఇరు పక్షాలు గుర్తించాయి. అంతక్రితం 

విదేశీ వ్యవహారాల మంత్రి గౌరవనీయ శ్రీ మైఖేల్ మౌసా-అడమో 

హెచ్ వీపీఐని మర్యాదపూర్వకంగా కలుసుకున్నారు. ఇరు పక్షాలు రెండు 

ఎంఓయూలు / ఒప్పందాలను కుదుర్చుకున్నాయి. అవి (i) భారత్ కు చెందిన 

ఎస్ఎస్ఐఎఫ్ ఎస్ మరియు గాబన్ విదేశీ వ్యవహారాల మంత్రిత్వ శాఖ 

మధ్య సహకారానికి సంబంధించిన ఎంఓయూ, అలాగే (ii) ఇరు దేశాల విదేశాంగ 

మంత్రిత్వ శాఖల మధ్య జాయింట్ కమిషన్  ఏర్పాటు కోసం ఒప్పందం. 
లిబ్రేవిల్లేలో భారతీయ రెసిడెంట్ మిషన్ ను ఏర్పాటు చేయాల్సిందిగా 

గాబన్ పక్షం కోరింది. 
 
గాబన్ జాతీయ అసెంబ్లీ ప్రెసిడెంట్ అలాగే సెనేట్ ప్రెసిడెంట్ లతో 

కూడా ఉప రాష్ట్రపతి సంయుక్త సమావేశాన్ని నిర్వహించారు. ఇందులో కొంత 

మంది గాబన్ పార్లమెంట్ సభ్యులు కూడా పాల్గొన్నారు. ప్రజాస్వామ్య 

విలువలను అలాగే సాంప్రదాయాలకు దన్నుగా నిలుస్తున్నందుకు నాయకత్వాలను 

ఇరు పక్షాలు కొనియాడాయి అలాగే క్రమం తప్పకుండా పార్లమెంటరీ 

రాకపోకలకు అంగీకరించాయి. గాబన్ లో భారతీయ పరిశ్రమల సమాఖ్య (సీఐఐ) 
నిర్వహించిన బిజినెస్ ఫోరమ్ ను ఉద్దేశించి ఉప రాష్ట్రపతి ప్రసంగించారు, 
15 మంది ప్రతినిధి బ ందంతో కూడిన వ్యాపారాన్వేషణ పర్యటనకు సీఐఐ 

నాయకత్వం వహించింది. గాబన్ లో తక్కువ సంఖ్యలో ఉన్న, కానీ చాలా 

శక్తివంతమైన భారతీయ కమ్యూనిటీతో కూడా హెచ్ వీపీఐ సంభాషించారు. 
 
ఐక్యరాజ్యసమితి (యూఎన్) మరియు ఇతర అంతర్జాతీయ వేదికల్లో 

ఒకరికొకరి సభ్యత్వాలకు పరస్పరం మద్దతు అందించుకోవడాన్ని ఇరు పక్షాలు 

కొనియాడాయి. ఐక్యరాజ్యసమితి భద్రతా మండలి (యూఎన్ఎస్ సీ)లో 

తాత్కాలిక సభ్య దేశాలుగా, వాతావారణ మార్పులు (క్లైమేట్ ఛేంజ్), 
ఉగ్రవాద నిరోధం, యూఎన్ ను సంస్కరించే విషయాలపై సన్నిహితంగా కలిసి 

పనిచేసేందుకు భారత్ మరియు గాబన్ అంగీకరించాయి. 2022 జూలై 7న ఎన్నికలు 

జరగనున్న ఐఎఫ్ఏడీలో భారత్ యొక్క అధ్యక్ష అభ్యర్థిత్వానికి 



మద్దతివ్వాలన్న మన అభ్యర్థనకు, దీన్ని తగినవిధంగా పరిశీలిస్తామని 

గాబన్ నాయకత్వం సూచనపూర్వకంగా పేర్కొంది. 
 
ఈ పర్యటన సందర్భంగా, 20 మంది గాబన్ దౌత్య వేత్తల బ ందానికి 

సుష్మా స్వరాజ్ ఇనిస్టిట్యూట్ ఆఫ్ ఫారిన్ సర్వీసెస్ లో ప్రత్యేక 

శిక్షణ ప్రోగ్రామ్ ను ఉప రాష్ట్రపతి ప్రకటించారు. 
 
జూన్ 01న లిబ్రేవిల్లే నుండి బయలుదేరే ముందు, ఉప రాష్ట్రపతి గాబన్ 

స్పెషల్ ఎకనమిక్ జోన్ (జీఎస్ ఈజడ్)ను సందర్శించారు, ఇందులో 54 
భారతీయ కంపెనీలు కార్యకలాపాలను నిర్వహిస్తున్నాయి. 
 
లిబ్రేవిల్లే 
జూన్ 01, 2022 
 
 
 
 
 
DISCLAIMER: This is an approximate translation. The original is available in English on MEA’s 

website and may be referred to as the official press release. 
 


